
2024 ОНЫ ҮЙЛ АЖИЛЛАГААНЫ ТАЙЛАН 

 
 
МЕГА ТӨСЛҮҮДИЙН ИЛ ТОД БАЙДЛЫГ 
ИРГЭД, ОЛОН НИЙТ, АЖ АХУЙН 
НЭГЖҮҮДЭД ИЛ ТОД БАЙЛГАХ ХЭРЭГТЭЙ 
 

Монгол Улсын 2026 оны төсвийн 
хүрээний мэдэгдэл, 2027-2028 оны төсвийн 
төсөөллийн тухай хуульд өөрчлөлт оруулах 
тухай хуулийн төсөл хэлэлцэгдэж буй яг энэ 
цаг үед Монголын Нээлттэй нийгэм 
хүрээлэнгээс Засгийн газрын болон 
Нийслэлийн мега төслүүдэд хийсэн ил тод 
байдлын судалгааны талаар 2025.10.09-ний 
өдөр зохион байгуулж уулзалтад Төсвийн 
тогтвортой байдлын зөвлөл, УИХ-ын Тамгын 
газрын Төсвийн хяналт шинжилгээний 
хэлтэс, Үндэсний Аудитын газар, Авлигатай 
тэмцэх газрын Урьдчилан сэргийлэх, соён 
гэгээрүүлэх хэлтэс, Сангийн яам, 
Нийслэлийн МАН-ын хороо, 20 минутын хот 
хөгжлийн төв, МБҮА ТББ болон иргэний 
нийгмийн төлөөллүүд оролцлоо.  
Судалгаагаар Засгийн газрын 14 мега 
төслөөс 6 нь, нийслэлийн 14 мега төслөөс 
дөрөв нь хэрэгжиж эхэлсэн ба хэрэгжилтийн 
бэлтгэл хийгдэж буй Засгийн газрын 4,  
нийслэлийн таван төсөл,  судалгаа, 
төлөвлөлтийн шатанд Засгийн газрын 4, 
нийслэлийн 14 мега төсөл буюу Дараах: 
 

-Гашуунсухайт-Ганцмодны боомтын хил 
дамнасан төмөр зам 
-Газрын тос боловсруулах үйлдвэр 
-Ураны төсөл 
-Зэс боловсруулах цогцолбор 
-Гангийн цогцолбор 
-Эрдэнэбүрэнгийн 90 мат-ын усан цахилгаан 
станц 
-Баянхошуу хот орон сууцжуулах төсөл 
-Сэлбэ хот" орон сууцжуулах төсөл 
-Эмээлт" эко аж үйлдвэрийн паркийн дэд 
бүтэц 
-Дүүжин замын тээвэр 
 
 

 

-Багахангай-Хүннү хот чиглэлийн салбар 
төмөр замын төслүүд тодорхой хэмжээгээр 
хөдлөөд эхэлсэн тухай дурдлаа.  
Гол нь Засгийн газрын болон нийслэлээс 
хэрэгжүүлж буй нэг нэг төслүүд жил бүрийн 
тайлангаа ил тод, нээлттэй байршуулсан 
бол бусад төслүүдийн тухайд ямар нэгэн веб 
сайт, мэдээлэл авч болохуйц эх сурвалж 
байхгүй байгааг дурдсан юм.  
Мега төслүүдийг төлөвлөх, хэрэгжүүлэх үйл 
явц өөрөө тодорхой, хууль эрх зүйн суурьтай 
буюу Монгол Улсын урт, дунд, богино 
хугацааны хөгжлийн бодлоготой уялдах 
ёстой байтал одоогоор Монгол Улсыг 2025-
2031 он хүртэл хөгжүүлэх хөгжлийн баримт 
бичиг гэдэг зүйл байхгүй байгааг онцолсон 
юм. Гол нь олон талын оролцоотой, том 
төсөвтэй, эдийн засагт нөлөөтэй Мега 
төслүүд хэрэгжүүлж байгаа бол үүнийг 
төлөвлөх, хуваарилах, эрэмбэлэх зэрэг бүх 
үе шатууд нээлттэй, хариуцлагатай байх 
ёстой байтал дээрх хэрэгжүүлж байгаа 
төслүүд нь мөрөөдлийн жагсаалт маягийн 
зүйл болоод байгааг судалгаагаар гаргаж 
ирсэнээ дурдсан юм.   
Харин АТГ-ын зүгээс уг судалгааг хийхдээ 
олон нийтэд алийг нь ил тод нээлттэй 
байлгах тал дээр ойлгомжтой болгох тал 
дээр нь санал санаачилга гаргаж хийхгүй 
бол улс орны хэмжээний үндэсний аюулгүй 
байдалд ч нөлөөлөхүйц хэмжээний том Мега 
төслүүдийн талаарх мэдээллийг нэг бүрчлэн 
ил тод байлгахад хүндрэлтэй байдаг талаар 
дурдсан юм.  Монгол Улсын УИХ-ын 
чуулганаар 2026 оны төсвийн хүрээний 
мэдэгдлийг хийж томоохон Мега төслүүдийг 
үргэлжүүлэх, дуусгахад ямар хэмжээний 
хөрөнгө мөнгө төвлөрүүлж, хаанаас ямар 
санхүүжилтийн эх үүсвэрээр уг төслүүдийг 
хэрэгжүүлэх нь тодорхойгүй төслүүдийг 
эрэмбэлэх зэрэгт энэхүү судалгааны тайлан 
үр дүнгээ өгнө гэдэгт судлаачид илтгэлтэй 
байгаа талаар дурдсан юм. 

МБҮА ТББ-ын Удирдах зөвлөлийн ээлжит III 
хурал нь  2024.10.25-ны өдөр болж МБҮА 
ТББ-ын Гүйцэтгэх захирлаар  Г.Батсүхийг 
томилсон бөгөөд ӨНГӨРСӨН НЭГ ЖИЛИЙН 
ХУГАЦААНД:  

- ФОРУМ, АРГА ХЭМЖЭЭ 

- ТУСГАЙ ЗӨВШӨӨРӨЛ-ӨӨРЧЛӨЛТ 
ШИНЭЧЛЭЛТИЙН ХҮРЭЭНД 
ХИЙГДСЭН АЖЛУУД 

- МЕГА ТӨСЛИЙН ХҮРЭЭНД 
ХИЙГДСЭН АЖЛУУД 

- ГИШҮҮН БАЙГУУЛЛАГУУДЫН 
ХӨГЖҮҮЛЭЛТ, СУРГАЛТ 

- ОРОН НУТАГТ САЛБАР 
ЗӨВЛӨЛТЭЙ БОЛСОН ТУХАЙ 

- “ДУЛААН ШИЙДЭЛ2” ТӨСЛИЙН 
ХҮРЭЭНД ХИЙГДСЭН АЖЛУУД 

- ТУЛГАМДСАН АСУУДЛУУДЫН 
ХҮРЭЭНД ХИЙГДСЭН АЖЛУУД-аар 
талаарх тайланг нийт гишүүн 
байгууллагууд болоод олон нийтэд 
хүргэн ажиллалаа.  

 
ОЛОН УЛСАД НЭР ХҮНД БҮХИЙ ОХУ-ЫН 
ШИНЖЛЭХ УХААН ТЕХНОЛОГИЙН 
“BASALT TECHNOLOGIES” СЭТГҮҮЛД 
МОНГОЛ КОМПАНИЙН ТАЛААР АНХ УДАА 
НИЙТЛЭГДЛЭЭ 

2024 ОНЫ ҮЙЛ АЖИЛЛАГААНЫ ТАЙЛАН 

 
САЛБАРЫН БОДЛОГО СУДАЛГААНЫ 
ЧИГЛЭЛЭЭР: 
 

- Барилгын ерөнхий хууль, Үндэсний 
орон сууцжуулалтын тухай хуулийн 
төслүүдийн шинэчлэгдсэн ажлын 
хэсэгт орж, 3 удаагийн хуралд 
оролцож, хуулийн үзэл баримтлалын 
төсөлд  саналаа хүргүүлж 
ажиллалаа.  

- ХББОСЯ-наас жил бүр  Барилгын 
салбарын шилдэг 10 компани 
шалгаруулах шалгуур үзүүлэлтийг 
шинэчлэн, санал боловсруулан ГЗ-д 
танилцуулахаар өгсөн болно. 

- МҮХАҮТ-ын тухай хуулийн 
шинэчилсэн найруулгын төслийг нийт 
гишүүдэд хүргүүлж, гишүүдээс 
ирүүлсэн саналыг нэгтгэн хүргүүлж 
ажиллалаа. 

 
Үр дүн: МБҮА ТББ нь гишүүдийнхээ дуу 
хоолой болж хууль, төрийн бодлого, 
шийдвэрт санал бодлыг нь хүргэх чиг үүргээ 
хэрэгжүүлэхэд хувь нэмэр орууллаа.  
 

- Барилгын компаниудын чадавхыг 
үнэлэх, эрэмбэлэх судалгааны 
чиглэлээр SICA ХХК-тай хамтран 
ажиллах гэрээний төслийг бэлтгэн 
хүргүүлж саналыг авах, уулзалт 
зохион байгуулахаар ажиллаж байна. 

- Мэргэжлийн Нэгдсэн Холбоо 
байгуулах үүрэг бүхий Ажлын хэсгийн 
ажил МБҮА ТББ-ын АА-ны үйл 
ажиллагаанаас үл хамааран түр 
зогссон ч  ажлын хэсгийн ажил 
үргэлжлэх үед дэмжин ажиллаж 
гишүүдийн саналыг авч нэгтгэх, 
танилцуулна. 

 
Үр дүн: Мэргэжлийн Нэгдсэн Холбооны эрх 
зүйн байдлын тухай хуулийн хэрэгжилтийг 
зохион байгуулах, төрийн болон бусад 
байгууллагуудтай хамтарч ажиллах санамж 
бичгийн хэрэгжилтийг хангахад чухал ажил 
болсон.   
 
Гишүүнчлэл, хамтын ажиллагаа, гадаад 
харилцааны чиглэлээр: 
МБҮА ТББ-ын орон нутаг дахь салбар, 
зөвлөл байгуулах, өргөтгөх, үйл 
ажиллагаанд нь дэмжлэг үзүүлэх зорилгоор 
Дархан-Уул аймгийн салбар зөвлөлийн 
тэргүүнтэй Ажлын албаны СБТСХ-ийн дарга 
уулзалт хийж, 11 дүгээр сард сургалт зохион 
байгуулах болон 2026 онд хэрэгжүүлэх  

 
ажлын чиглэлийн талаар ярилцаж санал 
солилцлоо.  
Үр дүн: Орон нутгийн салбар, зөвлөл болон 
тэдгээрийн гишүүдийн хамтын ажиллагаанд 
шинэ алхамыг бий болгоход чухал хувь 
нэмэр орууллаа. 
 
 
“НЭЭЛТТЭЙ ПАРЛАМЕНТ: ЭКСПЕРТ- 
2025” ХӨТӨЛБӨРТ МБҮА ТББ-ЫН 
МЕНЕЖЕР Б. САРАНЧИМЭГ АЖИЛЛАЖ 
БАЙНА 
 

 
 
УИХ-аас санаачилсан “Нээлттэй парламент: 
Эксперт”- 2025 хөтөлбөрийн хүрээнд эдийн 
засаг, геофизик, санхүү, математик, геологи, 
хууль, статистик, сэтгэл судлалын чиглэлээр 
30-аас дээш ажилласан туршлагатай 13 
ахмадыг  сонгож, хууль тогтоох, төрийн 
бодлого тодорхойлох, хяналт шалгалт хийх 
үйл ажиллагааг олон нийтэд таниулах, 
шийдвэр гаргах түвшинд ахмадын оролцоог 
нэмэгдүүлэх, харьцуулсан судалгаа хийх, 
бодлого боловсруулах, зөвлөх чиглэлээр 
ажиллуулж байгаа бөгөөд уг хөтөлбөрт 
МБҮА ТББ-ын Салбарын бодлого, 
төлөвлөлт, судалгааны хэлтсийн менежер 
Б.Саранчимэг хамрагдан ажиллаж байна.   
Уг хөтөлбөрийн хүрээнд Монгол Улсын 2026 
оны төсвийн тухай хуулийн төслийг 
хэлэлцэж байгаатай холбогдуулан төсвийн 
эрэмбэ тогтоон боловсрол, эрүүл мэнд, 
эрчим хүчний салбарт бодлогын шинэчлэл 
хийх, нийгмийн хүлээлт үүсгэж буй багш, 
ажилчдын нийгмийн баталгааг хангах, 
цалинг нэмэгдүүлэх, ахмад настны тэтгэвэр, 
тэтгэмжийг тухайн жилийн инфляцтай 
уялдуулан нэмэгдүүлэхэд онцгой анхаарал 
хандуулан ажиллаж байгаа юм байна.  

2024 ОНЫ ҮЙЛ АЖИЛЛАГААНЫ ТАЙЛАН 

 
Мөн тэрээр МБҮА ТББ-ийн Ажлын албанаас 
сар бүр тогтмол гаргаж олон нийтэд 
танилцуулдаг судалгааны талаар мэдээлэл 
өгч, хөтөлбөрт хамрагдаж байгаа УИХ-ын 
гишүүдийн Ажлын албатай санал солилцож 
цаашид хамтран ажиллах талаар ярилцлаа. 
 
 
Б.САРАНЧИМЭГ: НҮБ-ААС МОНГОЛ 
УЛСЫН БАРИЛГА, ОРОН СУУЦНЫ ДЭД 
БҮТЦИЙН ЧИГЛЭЛЭЭР ХЭРЭГЖҮҮЛСЭН 
ТӨСЛҮҮД 
Барилга, дэд бүтэц, үл хөдлөх хөрөнгийн зах 
зээлийн мэдээллийг байнга баяжуулж, 
цуврал судалгааг НҮБ-ын 80 жилийн ойд 
зориулан “НҮБ-аас барилга, орон сууцны 
чиглэлээр хэрэгжүүлсэн төсөл, хөтөлбөр” 
сэдвээр бэлтгэн цахим ном хэлбэрээр болон  
видео контент бэлтгэн нийтэд хүргэлээ. Мөн 
удирдлагын өгсөн үүргийн дагуу хийсэн 
судалгаа бүрийг байгууллагын веб хуудсанд 
байршуулах, тогтмолжуулах, сар бүрийн 
цуврал видео контентоо гаргах чиглэлээр 
ОНХ менежертэй хамтран ажиллаж байна. 

Үр дүн: Гишүүн байгууллагуудыг албан ёсны 
тоон мэдээллээр  хангахад чухал ажил 
болсон.   
 
 
БАРИЛГЫН НОРМ, НОРМАТИВИЙГ 
ЭРДЭМ ШИНЖИЛГЭЭНИЙ  

 
БАЙГУУЛЛАГААР БОЛОВСРУУЛДАГ 
БОЛНО 
 

 
Барилгын ерөнхий хууль, Хот байгуулалтын 
тухай хууль, Орон сууцны ашиглалтын тухай 
хуулийн шинэчилсэн найруулга,Үндэсний 
орон сууцжуулалтын тухай зэрэг барилгын 
салбарын багц хуулийн төслүүдийг 
боловсруулан, батлуулах Ажлын хэсэг дахин 
шинэчлэгдэж бүрэлдэхүүнд МБҮА ТББ орж 
идэвхтэй ажиллаж байгаа бөгөөд   Барилгын 
ерөнхий хуулийн төсөлд өгсөн саналаас 6 нь 
тус хуульд орохоор тусгагдаад байгаа.  
Тус Ажлын хэсгийн ээлжит хуралдаан 
2025.10.14-ны өдөр Хот байгуулалт, орон 
сууцжуулалтын яаманд болсон бөгөөд 
хурлаар Барилгын ерөнхий хуулийн үзэл 
баримтлалын төслийн зарчмын саналууд 
дээр нэмэгдээд Магадлал, Улсын комисс, 
Захиалагчийн хяналт зэрэг төр дангаараа 
гүйцэтгэдэг үүргийг зөвлөх үйлчилгээгээр, 
норм нормативийг эрдэм шинжилгээний 
байгууллагаар боловсруулуулах нь 
мэргэжлийн өндөр түвшинд, шударга, 
хараат  бус зарчмын дагуу, хуулийн болон 
зохицуулалтын шаардлагыг хангах нь үр 
дүнтэй гэдэг дээр санал нэгдлээ. Мөн төсөв, 
үнэ бүрдлийн талаарх асуудлыг дахин 
хэлэлцэхээр тогтлоо.  
Мөн Барилгын ерөнхий хуулийн үзэл 
баримтлалын талаарх олон нийтийн 
хэлэлцүүлгийг ирэх 11-р сард багтаан хийж 
улмаар 12 сар болон ирэх оны эхний 
улиралд багтаан багцлан хаврын чуулганаар 
өргөн барихаар төлөвлөлөө. 

МБҮА ТББ-ЫН ГИШҮҮН УЛЬТРАСОНИК 
ХХК НЬ ISO9001:2015 СТАНДАРТЫГ 
ҮЙЛЧИЛГЭЭНДЭЭ НЭВТРҮҮЛЛЭЭ 

Ногоон Технологи • Герман Инженерчлэл • 
Амьдралын Чанарыг хүргэнэ уриатай МБҮА 
ТББ-ын Удирдах зөвлөлийн гишүүн 
байгууллага Ультрасоник ХХК нь 2001 онд 
үүсгэн байгуулагдсан цагаас эхлэн баруун 
Европын тэр тусмаа ХБНГУ-ын хамгийн 
дэвшилтэт, орчин үеийн ногоон технологи, 
инженерингийн төгс шийдлүүдийг зах зээлд 
нэвтрүүлэн, хэмнэлт, үр ашгийг хүргэх 
замаар хэрэглэгчдийнхээ ая тухыг хангаж, 
амьдралын чанарыг дээшлүүлэхийн төлөө 
ажиллаж байгаа хамт олон билээ.  
Үйлчилгээндээ ISO9001:2015 стандартыг 
нэвтрүүлж олон улсын бизнесийн 
загварчлалыг мөрдөж ажиллаж буй 
Ультрасоник ХХК-ийн хамт олон болоод 
Б.Чимэгцэцэг захиралд МБҮА ТББ-ын нийт 
Гишүүдийн өмнөөс халуун баяр хүргэе.  
 
БАРИЛГЫН САЛБАРЫН ХАБЭА-ОСОЛ 
ЭНДЭГДЛИЙГ БУУРУУЛАХАД ХЭРХЭН 
АНХААРАХ ВЭ? 

 
МБҮА ТББ нь Хот байгуулалт, барилга орон 
сууцжуулалтын яам, Барилгын хөгжлийн 
төвтэй хамтран барилгын салбарын удирдах 
ажилтнуудад зориулан ХАБЭА-н хууль 
тогтоомж, эрсдэлийн удирдлага, зохион 
байгуулалт болон байгууллагын ХАБЭА -н 
чадварын мэдлэг олгож чадавхижуулах, 
болзошгүй осол эрсдэлээс хэрхэн сэргийлэх 
талаар БАРИЛГЫН УДИРДАХ АЖИЛТНЫ 
ХАБЭА СУРГАЛТ-ыг 2025.10.23-ны өдөр 
зохион байгуулж сургалтыг Монгол Улсын 
зөвлөх инженер, ХАБЭА-ийн сургагч багш 
Ч.Чинзориг хийлээ.  

МБҮА ТББ-ын Ерөнхийлөгч Н.Баярсайхан: 
Барилга байгууламжийн бүтээн 
байгуулалтын ажил эрчимтэй өрнөж 
байгаатай холбогдуулан барилгын салбарт 
үйлдвэрлэлийн ослын тоо буурахгүй эрдэнэт 
хүний амь нас эндэх, хөдөлмөрийн чадвар 
алдах зэрэг асуудал олноор гарч байна. 
Улсын хэмжээнд барилгын салбарт сүүлийн 
5 жилд 180 үйлдвэрлэлийн осол 
бүртгэгджээ. Ослын шалтгааныг авч үзвэл, 
нийт ослын 39,4 хувь нь өндрөөс унах, 
бүдрэх, хальтрах, 16,6 хувь нь эд зүйлд 
хавчуулагдах, 16,1 хувь нь унаж байгаа эд 
зүйлд цохиулах гэсэн хүчин зүйлээс хамаарч 
байна. Иймд бид цаашдын үйл 
ажиллагаандаа ХАБЭА-ийг сахин 
баримтлах, хэрэгжүүлэх нь нэн тулгамдсан 
асуудал байгааг онцолсон юм.  
Харин Хот байгуулалт, барилга орон 
сууцжуулалтын яамны газрын дарга 
Д.Энхбаатар: МБҮА ТББ, Барилгын 
хөгжлийн төвтэй хамтран энэ удаагийн 
сургалтыг хамтран зохион байгуулж байна. 
ХАБЭА гэдэг маань хүний эрүүл, аюулгүй 
орчинд ажиллах, амьдрах нөхцлийг ханган 
ажиллах хамгийн эхний дүрэм бөгөөд 
барилгын салбарт ажиллаж байгаа олон 
зуун ажилчин, албан хаагчдын хувьд 
ХАБЭА-ийг сахин хэрэгжүүлж ажиллах 
томоохон салбарын нэг гэдгийг чухалчилж, 
цаашид л уламжлал болгон сургалтыг 



                                                                                     

13 |  

 

2024 ОНЫ ҮЙЛ АЖИЛЛАГААНЫ ТАЙЛАН 

явуулна гэдгээ уламжиллаа.  Барилгын 
салбарт үйл ажиллагаа эрхэлж буй ихэнхи 
аж ахуйн нэгж, байгууллага нь ХАБЭА-н 
хууль тогтоомж, стандарт, дүрэм, журмыг 
үйл ажиллагаандаа мөрдөж, 
хэрэгжүүлдэггүй, ХАБЭА-н ажилтан, алба, 

хэлтсийг зохих орон тоогоор 
ажиллуулдаггүй, орон тооны тогтвортой 
ажилчид байхгүй, олон чиглэлээр түр зуурын 
туслан гүйцэтгэгч авч ажиллуулдаг, ХАБЭА-
н урьдчилан арга хэмжээнд шаардлагатай 
хөрөнгө зардал гаргадаггүй, ХАБЭА-н 
менежментийн тогтолцоо нэвтрүүлдэггүй 
зэрэг нь энэ салбарт үйлдвэрлэлийн осол 
гарах, улмаар ажилтны амь нас, эрүүл мэнд 
хохирох үндсэн шалтгаан болж байгаа юм.  
Иймд энэхүү сургалтаар барилгын салбарын 
ажлын онцлог, эрсдэлийн үнэлгээ, техник 
технологи, аюулгүй байдал нь  ямар хууль, 
эрхзүйд  нийцүүлсэн  байх ёстой юм,  
барилгын салбарт хөдөлмөрийн аюулгүй 
байдлыг хэрхэн мөрдөж ажиллах вэ, ямар 
аюул эрсдэл учрах вэ, үүнээс хэрхэн 
урьдчилан сэргийлэх вэ, ямар хууль эрхзүйг 
баримтлан ажиллах вэ гэдгийг салбарын 
удирдах ажилтнууд болоод ИТА нарт 
хүргэлээ. 
Сургалтаар ХАБЭА-ийн олон улсын жишиг, 
стратеги төлөвлөлт, анхаарах талаар 
суралцагчид асууж өөрсдийн ажлын байр 
дээр гараад байгаа кейс, баримтыг хэрхэн 
шийдвэрлэх, юуг ажлын талбай дээрх осол 
гэж үзэх, хууль эрх зүйн хүрээнд ажилчдын 
аюулгүй байдлыг хэрхэн хангах, ажлын байр 
дээр осол эндэгдэл гаргахгүй байх тал дээр 
хэрхэн анхаарах зэргээр харилцан ярилцаж, 
мэргэжлийн багшаас зөвлөмж, зөвлөгөө 
авсан ач холбогдолтой арга хэмжээ боллоо. 
 
ХАБЭА-ИЙН АРГА ХЭМЖЭЭ БОЛООД 
ГИШҮҮН БАЙГУУЛЛАГУУДЫН СПОРТ 
ӨДӨРЛӨГИЙН БАННЕР, ПОСТЕР, 
ӨРГӨМЖЛӨЛИЙН ЭХИЙГ БЭЛДЭЖ 
ТҮГЭЭВ. 

МОНГОЛ УЛС , БНХАУ-ЫН НИНБО ХОТ -
ЫН БИЗНЕС ЭРХЛЭГЧДИЙН УУЛЗАЛТ 
БОЛЖ, 50 ГАРУЙ КОМПАНИ ХАМТЫН 
АЖИЛЛАГААНЫ БОЛОМЖИЙГ 
ЭРЭЛХИЙЛЭВ 
 
Монгол Улс болоод БНХАУ-ын Жэжян 
мужийн Нинбо хотын бизнес эрхлэгчдийг 
холбосон уулзалт, бизнес форум 2025 оны 
10-р сарын 14-ний өдөр МҮХАҮТ-ын Их 
танхимд амжилттай болж өндөрлөлөө. 
"Монгол Хятадын Худалдааг Дэмжих 
Холбоо" болон БНХАУ-ын Жэжян мужийн 
Нинбо хотын "Хилийн Чанад Дахь Бизнес 
Эрхлэгчдийн Худалдааны Танхим"-ын 
хамтран зохион байгуулсан энэхүү чухал 
арга хэмжээнд хоёр талын нийт 50 гаруй 
бизнесийн байгууллага оролцлоо.  
Уулзалтад оролцогч талууд хоёр орны 
худалдаа, эдийн засгийн хамтын ажиллагааг 
өргөжүүлэх, хөрөнгө оруулалтын шинэ 

боломжуудыг эрэлхийлэх зорилгоор 
мэдээлэл солилцлоо.  
Нинбо хотоос барилга, интерьер дизайн, 
эрүүл мэндийн технологи, эмийн 
үйлдвэрлэл, электроник үйлдвэрлэл, гадаад 
худалдаа, хөрөнгө оруулалт, хөнгөн 
үйлдвэрлэл, үнэт чулуун эдлэлийн 
үйлдвэрлэл худалдаа, урлагийн бүтээлийн 
чиглэлийн 20 гаруй компани, Монгол Улсаас 
30 гаруй бизнесийн байгууллагууд оролцон 
үйл ажиллагаагаа танилцуулж, B2B уулзалт 
зохион байгуулагдлаа.  
Мөн тус арга хэмжээний үеэр Монголын 
Барилгын Үндэсний Ассоциаци ТББ-ын 
Гадаад харилцааны менежер Ц.Нямдаваа 
"Монгол Улсын барилгын зах зээл, ерөнхий 
тойм" сэдвээр илтгэл тавьж, 
байгууллагынхаа танилцуулга болон 
Монголын барилгын салбарын боломжийн 
талаар мэдээлэл өгөв.  
Хоёр орны бизнес эрхлэгчдийн хоорондын 
шууд харилцааг өргөжүүлсэн энэхүү уулзалт 
нь цаашид худалдаа, хөрөнгө оруулалтыг 
нэмэгдүүлэхэд чухал алхам болно хэмээн 
зохион байгуулагчид үзэж байна. 

ТУСГАЙ ЗӨВШӨӨРЛИЙН ЧИГЛЭЛЭЭР: 
 
АЖЛЫН АЛБАНЫ БҮАТЗХ-ИЙН “НЭГ ЦЭГИЙН 
ҮЙЛЧИЛГЭЭНИЙ ТӨВ”-ИЙН ТОЙМ 

БҮАТЗ-ийн хэлтэс нь “Нэг цэгийн 
үйлчилгээний төв”-өөр дамжуулан 1000 
гаруй хуулийн этгээд, иргэдийг тухай бүр нь 
мэдээллээр ханган ажиллав. 

 
БҮАТЗ-тэй холбоотой “Барилга 
байгууламжийн зураг төслийг боловсруулах, 
барилгын ажлыг гүйцэтгэх, барилгын 
материалын үйлдвэрлэл, өргөх байгууламж, 
түүний эд ангийн үйлдвэрлэл, угсралт, 
засвар, үйлчилгээг эрхлэх тусгай 
зөвшөөрлийг олгох, тэдгээрт хяналтыг тавих, 
барилгын үйл ажиллагааг эрхлэх тусгай 
зөвшөөрөлтэй хуулийн этгээдэд тавих 
нөхцөл, шаардлагын дагуу барилгын тусгай 
зөвшөөрлийг license.mn-ээр хүссэн 78-н 
хуулийн этгээдийн хүсэлт, материалыг 
баталгаажуулж, ХББОСЯ-нд 2025.09.30-ны 
өдөр албан бичиг болон цахимаар илгээж 
ХББОССайдын 2025.10.20-ны өдрийн 229 
дугаар тушаалаар баталгаажуулан 
ирүүлсэн.  
 ХББОССайдын 2025 оны 124 дүгээр 
тушаалын дагуу “Зөвшөөрлийн цахим 
систем”-д шилжих ажлыг зохион байгуулан 
2025.09.05-ны өдрөөс эхлэн “LICENSE.MN”-
ээр хүсэлтийг хүлээн авч шийдвэрлэж 
эхэлсэн.  

Тайлант хугацаанд license.mn-ээр 
хүсэлт гаргасан БУ:173, ЗТ:29, ӨБ:4 нийт 
206-н хуулийн этгээдийн хүсэлтийг 
баталгаажуулан ажиллав.  

Тайлангийн хугацаанд давхардсан 
тоогоор license.mn-ээр хүсэлт гаргасан 349 
хуулийн этгээдийн хүсэлт хянагдаж, 1 
удаагийн БАТАЛГААЖУУЛАЛТ-аар 78 
хуулийн этгээдийн хүсэлтийг ХББОССайдын 
тушаалаар баталгаажуулсан. Дараагийн 
ээлжинд 206 хуулийн этгээдийн хүсэлтийг  

 
баталгаажуулан ХББОСЯ-нд хүргүүлэхээр 
ажиллаж байна.  
 

 
 

Үүнээс: №1 дүгээр 
баталгаажуулалтаар Барилга угсралт 57, 
Зураг төсөл 18, Өргөх байгууламж 3 хуулийн 
этгээдийн хүсэлтийг баталгаажуулав. 

№2 дугаар баталгаажуулалтаар 
Барилга угсралт 173, Зураг төсөл 29, Өргөх 
байгууламж 4 хуулийн этгээдийн хүсэлтийг 
баталгаажуулан ХББОСЯ-нд хүргүүлэхэд 
бэлтгэн ажиллаж байна. 

Хуулийн этгээдээс ирүүлсэн 
хүсэлтийг шалгаж 55 хуулийн этгээдийн 
материалыг шаардлага хангаагүйн улмаас 
буцаасан. 

Барилга байгууламжийн зураг 
төслийг боловсруулах, барилгын ажлыг 
гүйцэтгэх, барилгын материалын 
үйлдвэрлэл, өргөх байгууламж, түүний эд 
ангийн үйлдвэрлэл, угсралт, засвар, 
үйлчилгээг эрхлэх тусгай зөвшөөрлийг 
олгох, тэдгээрт хяналтыг тавих, барилгын 
үйл ажиллагааг эрхлэх тусгай зөвшөөрөлтэй 
аж ахуйн нэгж, байгууллагад тавих нөхцөл, 
шаардлагын дагуу тусгай зөвшөөрөл 
авахаар хүсэлт ирүүлсэн 78 хуулийн 
этгээдийн хүсэлтийн материалыг хянаж 342 
инженер, техникийн ажилтнуудын бүртгэлд 
хяналт тависан бол 206 хуулийн этгээдийн 
хүсэлтийн материалыг хянаж 902 инженер, 
техникийн ажилтнуудын бүртгэлд хяналт 
тависан.  
 

− БҮАТЗ-ийг эзэмшигч хуулийн этгээдийн 
мэдээллийг холбогдох хууль тогтоомж 
болон ХББОССайдын 1 удаагийн 
тушаалын дагуу Улсын бүртгэлийн 
ерөнхий газрын opendata.burtgel.gov.mn-
д БУ: 5284, ЗТ: 1047, ӨБ: 190 хуулийн 
этгээдийн нийт 6521 мэдээллийг 
нээлттэй байршуулах хүсэлтийг 
хүргүүлэв. 

− БҮАТЗ-тэй хуулийн этгээдийн 
мэдээллийн санд “Холбогдох бичиг 
баримт хэсэг”-т БУ: 4728, ЗТ: 958, ӨБ: 
168 нийт 5854 хуулийн этгээдийн 
мэдээллийг үүсгэн www.mcis.gov.mn-ын 
нээлттэй байршуулав. 

− Цахим Хөгжил, Харилцаа Холбооны Яам 
(ЦХХХЯ)-ны тусгай зөвшөөрлийн цахим 
системд тайлант хугацаанд Хот 
байгуулалт, барилга, орон 
сууцжуулалтын сайдын тушаалаар 
гарсан БУ: 57, ЗТ: 18, ӨБ: 3 нийт 78-н 
хуулийн этгээдийн 
мэдээллийг  хүргүүлсэн. 

− ХББОС-ын Сайдын тушаалаар тусгай 

зөвшөөрлийн гэрчилгээ авч, гэрээ 

байгуулах тухай нийт 388 хуулийн 

этгээдэд масс мессежээр мэдээлэл 

хүргүүлэв.  

− Зөвшөөрлийн нэгдсэн систем 
/https://license.mn//-д шилжсэнтэй 
холбоотой CALL CENTER-ийн бүтцийг 
өөрчилөн шинэ бүтэц зураглан шинээр 
алхамт нэмэв. Холбогдсон үйлчилгээ 
авах хэрэглэгчийн залгасан дугаарт 
SMS-ээр хүссэн мэдээллийг нь 
явуулдаг болгосон. Мөн fb.com дээр 
chatplugin асааж chatbot ажиллагаанд 
оруулсан. License.mn-ны гарын авлага 
дээр мэдээллийг засварлан сайжруулан 
байршуулсан.  

− Tz.mnca.mn цахим хуудсын 
хөгжүүлэлтийг хийж Барилгын үйл 
ажиллагаатай холбоотой мэдээллийг нэг 
дороос авах боломжтой цахим хуудсыг 
хөгжүүлэн цаашид холбогдох 
мэдээллийг төрөлжүүлэхээр ажиллаж 
байна.  

 

БАРИЛГЫН ҮЙЛ АЖИЛЛАГААНЫ ТУСГАЙ 
ЗӨВШӨӨРЛИЙГ ӨМНӨ НЬ АВЧ БАЙСАН 
ДАРААЛАЛ 

 
 
БАРИЛГЫН ҮЙЛ АЖИЛЛАГААНЫ ТУСГАЙ 
ЗӨВШӨӨРЛИЙГ ОДОО АВЧ БАЙГАА 
ДАРААЛАЛ 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

http://www.mcis.gov.mn/
https://license.mn/
http://fb.com/


                                                                                     

17 |  

 

2024 ОНЫ ҮЙЛ АЖИЛЛАГААНЫ ТАЙЛАН 

 
ТӨСӨЛ, ХӨТӨЛБӨРИЙН ҮЙЛ АЖИЛЛАГАА: 

УБ БОЛОН ДАРХАН-УУЛ АЙМАГТ 
ЯВАГДСАН "ХЯЛБАР ШИЙДЭЛ" АЯНЫ 
ДЭЭВРИЙН ДУЛААЛГАД ТӨСЛИЙН 
ДУЛААЛГЫН ЗӨВЛӨХҮҮДИЙГ 
АЖИЛЛУУЛАВ  

“ХЯЛБАР ШИЙДЭЛ” АЯН-ДАРХАН:  

“Дулаан шийдэл II” төсөл нь нийгмийн 
хариуцлагын хүрээнд, “Хялбар шийдэл” 
аяныг өрнүүлж, тодорхой болзол хангасан 
айл өрхүүдэд дээврийн дулаалгын 
урамшуулал олгодог. Аяны энэ жилийн 
онцлог нь тухайн айл өрхийн байшингийн 
дулаан алдагдлыг тодорхойлж, 10 см-ын 
дээврийн дулаалгыг төслийн санхүүжилтээр 
хийж өгч байгаа юм. Төслийн үйл ажиллагаа 
орон нутагт тэлж байгаатай холбогдуулан, 
энэ сарын 17-26-ны хооронд Дархан-Уул 
аймгийн Дархан сумын 7, 8, 15-р багийн, 
дээрх аяны болзол хангасан 40 айл өрхөд 
дээр дурдсан дээврийн дулаалгыг төслийн 
дулаалгын зөвлөх, бригадын ахлагчид болох 
Л.Түвшинжаргал, Х.Болортунгалаг, 
Ц.Батгэрэл, Н.Саранбаяр, Д.Төмөрхуяг 
нараар удирдуулсан 14 хүн хийж гүйцэтгэв. 
Тодруулбал, Дархан-Уул аймагт үйл 
ажиллагаагаа явуулдаг төсөлтэй хамтран 
ажилладаг дулаалгын зөвлөхүүд болон 
2025.10.13-16-нд төслөөс зохион байгуулсан 
“Барилгын дулаалгын технологи ба хяналт” 
сургалтад хамрагдсан, цаашид төсөлтэй 
хамтран ажиллах сонирхлоо илэрхийлсэн 
барилгын салбарын бизнес эрхлэгчид 
гүйцэтгэгчээр ажилласан юм.   

 
“ХЯЛБАР ШИЙДЭЛ” АЯН-УБ ХОТ 

 

 

"Хялбар шийдэл" аяны хүрээнд Улаанбаатар 

хотын 6 дүүргийн (СХД, СБД, БГД, ЧД, ХУД, 

БЗД) тодорхой болзол хангасан 100 айл 

өрхийн дээврийн дулаалгын ажлыг 

хэмжилтийн хамт УБ хотод барилгын 

чиглэлээр үйл ажиллагаагаа явуулдаг, 

төслийн 5 дулаалгын зөвлөх нь багийн 

гишүүдийн хамт 2025 оны 10 дугаар сарын 2-

6-нд хийж гүйцэтгэв.  

“БАРИЛГЫН ДУЛААЛГЫН 

МАТЕРИАЛУУДЫН ШИНЖ ЧАНАР, 

ОНЦЛОГ” СЭДЭВТ СУРГАЛТ ЗОХИОН 

БАЙГУУЛЛАА  

МБҮА ТББ-ын “Дулаан шийдэл II” төслийн 
баг нь “Барилгын дулаалгын материалуудын 
шинж чанар, онцлог” сэдэвт сургалтыг 
Жэрэс ОУТББ-тай хамтран 2025 оны 10 
дугаар сарын 3-нд зохион байгууллаа.  
Төслийн 20 орчим дулаалгын зөвлөх 
оролцсон уг сургалтад хамтран ажилладаг 
нийлүүлэгч компаниудаас Монгол базальт 
ХК, Пирамид индастри ХХК, Росторг ХХК 
оролцож, өөрсдийн нийлүүлдэг барилгын 
дулаалгын материалуудынхаа талаар 
дэлгэрэнгүй танилцуулж, оролцогчдын 
сонирхсон асуултад хариулсан юм. 
 
DULAALGA.MN ВЕБ СИСТЕМИЙН 

ХЭРЭГЛЭЭ, АШИГЛАЛТЫГ ШАЛГАВ  

Төслийг хамтран хэрэгжүүлэгч Жэрэс 

ОУТББ нь тус байгууллагын захиалгаар 

"Дулаан шийдэл" вэб системийг шинэчилсэн 

Хан хөлгөн ХХК-тай хамтран 2025.10.10-нд 

"Дулаан шийдэл II төслийн dulaalga.mn 

вебсистемийн хэрэглээ, ашиглалт" 

сургалтыг зохион байгууллаа. Сургалтад 

төслийн 10 орчим дулаалгын зөвлөх 

оролцож, вэб суурьтай “Хувийн сууцны 

дулаан алдагдлыг илрүүлэх үнэлгээний 

маягт” болон “Дулаалгын ажлын 

гүйцэтгэлийн актууд”-ыг үйлдэж, системийн 

үйл ажиллагааг шалгав. Манай багаас 

системээр төслийн техникийн үнэлгээ болон 

дулаалгын ажлыг дулаалгын зөвлөхүүдэд 

хуваарилах дэд цэсүүдийн ажиллагааг 

шалгаж, төслийн нийт дулаалгын 

зөвлөхүүдээ төлөөлж, системийг 

сайжруулах шаардлагатай зарим саналаа 

дэвшүүлсэн юм.  

 

 

 

ТОГТВОРТОЙ, НОГООН АМЬДРАЛЫН ХЭВ 

МАЯГИЙГ ТАНИУЛСАН “GREEN DAY” 

ӨДӨРЛӨГТ ОРОЛЦОЖ, ИРГЭДЭД 

МЭДЭЭЛЭЛ ӨГЛӨӨ  

“Дулаан шийдэл2” төсөлтэй хамтран 

ажилладаг Хаан банкнаас 2025.10.11-нд, 

тогтвортой, ногоон амьдралын хэв маягийг 

таниулсан “GREEN DAY” өдөрлөгийг олон 

нийтэд зориулан зохион байгууллаа. Тус 

өдөрлөгт төслөө төлөөлөн, Монголын 

Ногоон Санхүүгийн Корпораци ТББ 

оролцсон бөгөөд иргэдэд барилгын дулаалга, 

эрчим хүч хэмнэлтийн ач холбогдлын талаар 

зөвлөгөө, мэдээлэл өглөө. Энэ нь эргээд 

төсөлтэй хамтран ажилладаг барилгын 

салбарын бизнес эрхлэгчдийн борлуулалтыг 

нэмэгдүүлэх нэг хөшүүрэг, арга хэмжээ 

болсон юм. 

"НОГООН БАРИЛГЫН ҮНЭЛГЭЭ BESTGER 

АРГАЧЛАЛ, ҮНЭЛГЭЭНИЙ ТӨРӨЛ, 

ШАЛГУУР ҮЗҮҮЛЭЛТ" ЗЭРЭГ СЭДВЭЭР 

МЭДЛЭГ МЭДЭЭЛЭЛ ОЛГОВ 

2025.10.15-нд Ногоон Барилгын Хүрээлэн 

ТББ-иас зохион байгуулсан "Ногоон 

барилгын үнэлгээ BestGER аргачлал, 

үнэлгээний төрөл, шалгуур үзүүлэлт болон 

Ногоон барилгын BestGER гэрчилгээ олгох 

журам - Гэрчилгээжүүлэх процесс, оролцогч 

талууд" сургалтад хүсэлтээ илэрхийлсэн 

төслийн 14 дулаалгын зөвлөхийг хамруулав. 

Сургалтаар BestGer гэрчилгээний тухай, тэр 

дундаа урьдчилсан болон ногоон барилгын 

гэрчилгээний ялгааг танилцуулж, 

гэрчилгээжүүлэх үйл явц, гэрчилгээ олгох 

журмын талаар дэлгэрэнгүй тайлбарлалаа.   

ДАРХАН-УУЛ АЙМАГТ ЗОХИОН 
БАЙГУУЛСАН “БАРИЛГЫН ДУЛААЛГЫН 
ТЕХНОЛОГИ БА ХЯНАЛТ” СУРГАЛТАД 
ТАЛУУДЫН ОРОЛЦООГ ХАНГАЛАА 
 
Европын холбооны СВИЧ-Эшиа 
хөтөлбөрийн санхүүжилттэй “Дулаан 
шийдэл II” төслөөс Дархан-Уул аймгийн 
төрийн байгууллага, барилгын салбарын 
ААНБ, бизнес эрхлэгчид, коллеж зэрэг 
төлөөллийг хамруулсан “Барилгын 
дулаалгын технологи ба хяналт” сэдэвт 
сургалтыг зохион байгууллаа. Сургалтыг 
төслийг хамтран хэрэгжүүлэгчдийн нэг 
ШУТИС-ийн дэргэдэх Барилгын эрчим хүч 
хэмнэлтийн төв удирдан явуулав. Манай 
МБҮА ТББ-ын Дулаан шийдэл II төслийн баг 
нь сургалтад дээр дурдсан талуудын 
оролцоог хангасан юм.  
Мөн сургалтад идэвхтэй хамрагдсан 
Дарханы оролцогчдыг төслийн 
чадавхжуулах сургалтууддаа үе шаттай 
үргэлжлүүлэн хамруулан, тогтвортой 
байдлыг нь хангах арга хэмжээнүүддээ 
оролцуулах, барилгын эрчим хүч хэмнэлт, 
дулаалгын ажлуудад зуучилж, нэмэлт 
орлогоор хангах нөхцөлийг бүрдүүлэх 
боломжтой гэдгээ танилцууллаа.  
Түүнчлэн сургалтдаа идэвхтэй хамрагдсан 
оролцогчдод төслөөс олгодог барилгын 
багажаар урамшуулав. Ийнхүү Дарханы 
оролцогч талууд төслийн үйл ажиллагаанд 
идэвхтэй оролцож, агаарын бохирдлыг 
бууруулах, хүлэмжийн хийн ялгарлыг 
багасгахад бодит хувь нэмрээ оруулах 
сонирхолтой байгаагаа бидэнд илэрхийлсэн 
юм.  
 
Сургалтад хамрагдсан талууд:  

• Дархан дахин төлөвлөлт ААТҮГ 

• Дархан-Уул аймаг дахь Политехникийн 
коллеж 

• Эрчим хүчний зохицуулах зөвлөл 

• Хунт-Улз ХХК 

• Алтай оргил ХХК 

• Эко вүүл хаус ХХК 

• Росторг ХХК 

• Вишнфанд Монгол ББСБ 

• Дархан-Уул аймаг дахь барилгын 
салбарын бизнес эрхлэгчид  

 
ОРОЛЦОГЧ ТАЛУУД СПОРТООР 
НӨХӨРЛӨХИЙН САЦУУ ХАРИЛЦАА, 
ХАМТЫН АЖИЛЛАГААГАА ТЭЛЛЭЭ  

Европын холбооны СВИЧ-Эшиа 
хөтөлбөрийн санхүүжилттэй "Дулаан 
шийдэл II" төслөөс УБ хотноо зохион 
байгуулсан “Спортын нөхөрсөг өдөрлөг” 
амжилттай болж өндөрлөв.  
Өдөрлөгт “Дулаан шийдэл II” төсөлтэй 
хамтран ажилладаг УБ хотод үйл 
ажиллагаагаа явуулдаг барилгын салбарын 
бизнес эрхлэгчдээс 20 гаруй дулаалгын 
зөвлөх, МБҮА ТББ-ын гишүүн 
байгууллагуудаас Би Ай Би Дисковери ХХК, 
Эвэр туурай ХХК, Гурван бухат групп ХХК, 
Бодь Пропертийз ХХК-ийн төлөөллүүд 
болох 15 хүн, төслийг хамтран 
хэрэгжүүлэгчид болох Жэрэс ОУТББ, 
ШУТИС-ийн дэргэдэх Барилгын эрчим хүч 
хэмнэлтийн төв, Монголын Эмэгтэйчүүдийн 

Сан, Монголын Ногоон Санхүүгийн 
Корпорацийн төлөөллүүд оролцлоо.  
Оролцогчид дартс, боулинг, байт харваа, 
хийн буудлага гэсэн төрлөөр нөхөрсгөөр 
өрсөлдөхийн сацуу харилцаа, хамтын 
ажиллагаагаа тэлсэн үр дүнтэй байв. Тус 
өдөрлөгийг зохион байгуулсан МБҮА ТББ-ын 
“Дулаан шийдэл II” төслийн багаас 
тэмцээний төрөл тус бүрд тэргүүн байр 
эзэлсэн баг, тамирчдыг өргөмжлөл, үнэ 
бүхий зүйлээр шагнаж урамшуулсан юм. 
Шагналыг Жэрэс ОУТББ-ын Монгол дахь 
Суурин төлөөлөгч Завьер Рат гардуулав.  
Боулингийн төрөлд, төслийн УБ хотын 
дулаалгын зөвлөх М.Анхмаа, Жэрэс ОУТББ-
ын төлөөлөл М.Маргад, Бодь Пропертийз 
ХХК-ийн төлөөлөл Э.Лхагвамөрөн, Би Ай Би 
Дисковери ХХК-ийн төлөөлөл Д.Нямдолгор, 
Б.Сарантуяа нар тэргүүн байр эзэлсэн.  
Дартсын төрөлд, төслийн УБ хотын 
дулаалгын зөвлөх Н.Давааням, МБҮА ТББ-
тай хамтран ажилладаг Сэлбэ хорин 
минутын хот корпорац ХХК-ийн төлөөлөл 
болох Ц.Бар, Б.Билгүүн нар шилдгээр 
шалгарсан.  
Хийн буудлагын төрөлд, төслийн УБ хотын 
дулаалгын зөвлөх С.Батнасан тэргүүллээ.  
Байт харвааны төрөлд, төслийн УБ хотын 
дулаалгын зөвлөх О.Эрдэнэхүүгийн багийн 
гишүүн Б.Төгөлдөр тэргүүн байранд оров.  
АХА тэмцээнд, төслийн УБ хотын дулаалгын 
зөвлөх Р.Сарнай, Бодь Пропертийз ХХК-ийн 
төлөөлөл Э.Лхагвамөрөн нар ялагч боллоо.  

Өдөрлөгийн азтанаар, төслийн УБ хотын 
дулаалгын зөвлөх Ц.Хөгжилмаа, Д.Нямгэрэл, 
Ш.Баярсайхан нар тодорсон.  
 
 
ХАГАС ЖИЛИЙН ТОГТМОЛ 
ГҮЙЦЭТГЭЛТЭЙ ДУЛААЛГЫН 
ЗӨВЛӨХҮҮДИЙГ ШАГНАЖ 
УРАМШУУЛЛАА  
“Дулаан шийдэл II” төсөлтэй хамтран 
ажилладаг УБ хотын барилгын салбарын 
бизнес эрхлэгчдээс 2024 оны 12 дугаар 
сараас 2025 оны 5-р сарыг дуустал 
хугацаанд төслийн техникийн үнэлгээ болон 
дулаалгын ажил хийж гүйцэтгэсэн 22 
дулаалгын зөвлөхөөс “Хагас жилийн тогтмол 

гүйцэтгэлтэй эхний 5 дулаалгын зөвлөх"-ийг 
шалгуур үзүүлэлтийн дагуу тодруулав. 
Ингээд дурдсан хугацаанд гүйцэтгэлээрээ 
шалгарсан дулаалгын зөвлөхүүд болох 
Д.Нямгэрэл, Ц.Цогт-Эрдэнэ, Ц.Пүрэв, 
Ц.Гаябазар, Ш.Баярсайхан нарыг шагнаж 
урамшуулав.  
 
 “ХӨДӨЛМӨРИЙН АЮУЛГҮЙ БАЙДЛЫН 
БАГЦ” ОЛГОЛОО 
Европын холбооны СВИЧ-Эшиа 
хөтөлбөрийн санхүүжилттэй "Дулаан 
шийдэл II" төсөлтэй хамтран ажилладаг 

бизнес эрхлэгчдийг барилгын ажлуудаа 
гүйцэтгэх явцад, барилгын талбай дээр 
ажиллаж байх үедээ өөрийн болон багийн 
гишүүдийнхээ аюулгүй байдлыг хангаж 
байхыг МБҮА ТББ-ын “Дулаан шийдэл II” 
төслийн багаас уриалж, энэ ч үүднээс 
“Хөдөлмөрийн аюулгүй байдлын жишиг багц” 
бэлтгэлээ. Энэхүү багцыг УБ болон Дархан-
Уул аймаг дахь төсөлтэй хамтран ажилладаг 
барилгын салбарын бизнес эрхлэгчид, 
төслийн дулаалгын зөвлөхүүдэд олгохоор 
төлөвлөсөн. Энэ дагуу эхний 21 багцыг 2025 
оны 10 дугаар сарын 25-нд болсон “Спортын 
нөхөрсөг өдөрлөг”-т оролцсон дулаалгын 
зөвлөхүүдэд олголоо.  

 

“ДУЛААН ШИЙДЭЛ II” ТӨСЛИЙН БАГИЙН 
2025.10-Р САРЫН ГҮЙЦЭТГЭСЭН АЖЛЫН ТОЙМ 

Д/д Үйл ажиллагаа 
Тоон 

үзүүлэлт 

1. 
Барилгын салбарын БЖДБЭ-
дэд зуучилсан техникийн 
үнэлгээний захиалга 

22 

2. 

Техникийн үнэлгээний 
захиалгыг хуваарилсан 
барилгын салбарын БЖДБЭ-
ийн тоо 

11 

3. 
Барилгын салбарын БЖДБЭ-
ийн хийж гүйцэтгэсэн техникийн 
үнэлгээний тоо 

15 

4. 

Барилгын салбарын БЖДБЭ-
дэд зориулан зохион 
байгуулсан сургалт, арга 
хэмжээний тоо 

8 

5. 

Зохион байгуулсан сургалт, 
арга хэмжээнд оролцсон 
барилгын салбарын БЖДБЭ-
ийн тоо 

111 

6. 
Арга зүйн зөвлөмжийг өгсөн 
барилгын салбарын БЖДБЭ-
ийн тоо  

35 

7. 
Санал, хүсэлт, гомдлыг нь 
шийдвэрлэсэн айл өрхийн тоо  

10 

 

ХЭВЛЭЛ МЭДЭЭЛЛЭЛ, ОЛОН НИЙТТЭЙ 
ХАРИЛЦАХ ХҮРЭЭНД: 

